Абламейку Сяргею Ўладзіміравічу

Рэктару Беларускага дзяржаўнага ўніверсітэту

220050, г. Мінск, вул. Бабруйская, 5а

_______________________________
_______________________________

_______________________________

(прозвішча, імя, імя па бацьку, адрас)

ЗВАРОТ

Спадар Рэктар!

Маю занепакоенасць той сітуацыяй, што з другога курсу юрыдычнага факультэта БДУ спецыяльнасці “юрыст-палітолаг” 3 снежня была адлічаная студэнтка Таццяна Шапуцька. Як ёй патлумачылі ў дэканаце, яе адлічылі за “парушэнне правілаў унутранага распарадку”. 

Таццяна брала ўдзел у Форуме грамадзянскай супольнасці, які праходзіў у Бруселі 16-17 лістапада. Мерапрыемства мела важнае значэнне для вызначэння фармату Ўсходняга Партнёрства і двухбаковых дачыненняў Беларусь-Еўрапейскі Саюз.

Лічу, што гэта і стала галоўнай прычынай адлічэння студэнткі, бо Таццяна мела высокі сярэдні бал (8,5), добрыя адносіны з выкладчыкамі і студэнтамі. Старанная студэнтка, адказны чалавек, яна заўсёды прыходзіць на дапамогу таму, хто ў гэтым мае патрэбу. Да таго ж Таццяна займае актыўную грамадскую пазіцыю і ёй неабыякавы лёс Бацькаўшчыны.
Канстытуцыя Рэспублікі Беларусь гарантуе кожнаму грамадзяніну права на свабоду поглядаў, перакананняў і іх свабоднае выказванне (Артыкул 33). Гэта адпавядае і міжнародным абавязальніцтвам дзяржавы.

Такім чынам, я лічу Ваша рашэнне супрацьпраўным. Я ўпэўнены, што адлічэнне студэнтаў з беларускіх універсітэтаў па прычыне іх актыўнай грамадзянскай пазіцыі з’яўляецца парушэннем заканадаўства Рэспублікі Беларусь, парушэннем правоў чалавека, апроч таго, прыніжае міжнародны аўтарытэт краіны. Гэта таксама можа мець негатыўныя наступствы для міжнародных сувязяў і аўтарытэту БДУ.

У сувязі з вышэй выкладзеным

ПРАШУ:

1) Адмяніць рашэнне ад 3 снежня аб выключэнні Таццяны Шапуцькі і аднавіць яе на другім курсе юрыдычнага факультэта на дзённым аддзяленні;

2) Спыніць практыку адлічэння студэнтаў за актыўную грамадзянскую пазіцыю;

3) Паважаць правы студэнтаў і спрыяць іх абароне.

